
Annotatsiya: Ushbu maqolada to„pni uzatish texnikalari haqida batafsil izohlar, 

fikrlar berib borilgan. Maqolada rasmlar bilan, kichik boblar bilan yanada boyitilgan. Ushbu 

maqola maktab, litsey, kollej jismoniy tarbiya o„qituvchilari uchun amaliy yordam beradi deb 

hisoblaymiz. 

Aннотация: В этой статье представлены подробные комментарии и мнения о 

технике передачи мяча. Статья дополнена иллюстрациями и небольшими главами. 

Мы уверены, что данная статья окажет практическую помощь учителям 

физкультуры школ, лицеев, колледжей. 

Ключевые слова: Волейбол, техника, передача, игра, приемы, игра в волейбол, 

прием, прием мяча сверху, прием мяча снизу, прием мяча сбоку. 

 

Kirish. 

Spоrt o„yinlari  ichida vоleybоl  spоrt turini ham o„z o„rni, o„ziga  hоs xususiyatlari 

mavjud. Vоleybоlda turli–tuman xarakatlar qo„llaniladi: yurish, yugirish, sakrash, 

kutilmaganda to„xtalish, epchillik va chaqqоnlik, turli  hil harakatlardan ibоratdir. 

Vоleybоl turida ham bоshqa spоrt turlariga o„xshab usullarni bajarib jamоadоshlari 

bilan birgalikda ustunlikga erishishga harakat qiladilar.Vоleybоlni tarbiyaviy ahamyati 

ham juda katta, u o„zarо hamjixatlikni tarbiyalaydi. 

Asosiy qism. 

Bu texnik usul orqali hujumni tashkil qilish va amalga oshirish uchun qulay sharoit 

yuzaga keltiriladi. To„pni: tayanch holatdan ikki qo„llab, sakrab ikki qo„llab, sakrab bir 

qo„llab, orqaga yiqilib turib ikki qo„llab uzatish mumkin. Oxirgi usuldan voleybolda 

kamdan-kam, keskin holat yuzaga kelganda foydalaniladi. 

Yo„nalishi bo„yicha to„p uzatishlar (to„p uzatuvchiga nisbatan) quyidagicha bo„ladi: 

oldinga, o„z ustiga, orqaga. 

Uzunligi bo„yicha: uzun – zonalar osha; qisqa – zonadan zonaga; qisqartirilgan – zona 

doirasida. 

Balandligi bo„yicha: baland – 2 m dan yuqori, o„rtacha – 2 m gacha, past – 1 m gacha. 

Yuqoridagi ko„rsatkichlarga bog„liq holda to„pga  sekin, tez va katta tezlanish beriladi. 

To„pni to„rga yaqin – 0,5 m gacha va uzoq – 0,5 m dan ortiq masofada berish mumkin. 

To„pni uzatish texnikasi dastlabki holat, qo„lning to„pga qarama-qarshi harakati, 

amortizatsiya va to„pni yo„naltirishdan iborat bo„ladi. Dastlabki holatdan to„p tomon 

harakatlangandan so„ng voleybolchi  vertikal holatda, oyoqlarining bukilish darajasi to„p 

yo„nalishining balandligiga va uchish tezligiga bog„liq holda, oyoq kaftlari parallel yoki bir 

oyoq (asosiy qo„lga nisbatan qarama-qarshi) bir oz oldinda bo„ladi. Qo„llar oldinga 

chiqariladi, barmoqlar oval shaklini hosil qilgan bo„ladi. 

Qo„llar to„p bilan yuz tepasida to„qnashadi. Bunda bosh barmoq asosiy nagruzkani 

qabul qiladi, ko„rsatkich barmoqlar esa zarba berishda asosiy bo„ladi. O„rta barmoq kamroq 

ravishda, nomsiz va jimjiloq asosan to„pni yon tomondan ushlab turishga xizmat qiladi. 

To„pga yo„nalish berishda qo„l, oyoq va gavda mushaklarini kuchlanishi o„zaro birgalikdagi 

yaxlitlik bilan izohlanadi. Bunda gavdaning UOM birmuncha yuqoriga–oldinga ko„chadi 

va gavdaning og„irligi ikki oyoqning uchiga tushadi. Qo„llar to„pni uzatish oxirida to„liq 

to„g„rilangan holatda bo„ladi. 

Murakkab hujum kombinatsiyalarini tashkil qilishda, to„p baland berilganda yoki 

to„pning uchish vaqtini kamaytirish maqsadida sakrab to„p uzatish usulidan foydalaniladi. 

Bu holatda qo„llar bosh ustidan birmuncha baland ko„tariladi va qo„llarning faol ishlashi 

hisobiga sakrashning yuqori nuqtasidan to„p uzatiladi. Xuddi shu holatda qisqa to„p 

uzatishda asosiy harakat qo„l barmoqlarining faol ishlashi hisobiga amalga oshiriladi. 

 
To„pni orqa tomonga (mo„ljalga orqa tomon bilan turganda) uzatishda o„yinchi 

to„pning tagiga kirib boradi. Bunda qo„lning orqa kaft qismi bosh orqasigacha ko„tariladi. 

To„p uzatish qo„llarni tirsak qismida bukib-yozish hisobiga bajariladi, gavda orqaga-

yuqoriga harakatlanadi, bunda harakat umurtqa pog„onasining ko„krak va bel qismlarining 

bukilishi hisobiga bo„ladi. Sakrab orqaga to„p uzatish xuddi tayanch holatda orqaga to„p 

uzatish kabi bajariladi. To„p uzatishning eng murakkab usuli bu sakrab bir qo„l bilan to„p 

uzatishdir. Bu usul to„p to„r ustiga kelib qolgandagi murakkab sharoitda bajariladi. Bu 

holda qo„l tirsaklarda bukilib, oldinga chiqariladi. Kaftlar oldinga qaratiladi, barmoqlar 

bukilib, tarang holga keltiriladi. To„p uzatish tirsak bo„g„inining bukib-yozilishi hisobiga 

bajariladi. 

 

 

 
 

 

Xulosa. 

Xulosa qilib shuni aytish mumkinki, Bugungi voleybol o„yinining mohiyati, 

jumladan texnik-taktik harakatlarining ijro etilishi aksariyat havoda, ya‟ni tayanchsiz 

holatda amalga oshirilishi bilan farqlanadi. Sakrab zarba berish, to„siq qo„yish, to„p 

uzatish, yiqilib to„p qabul qilish, to„p kiritish buncha yaqqol misol bo„la oladi. So„nggi 

yillarda o„yin qoidalarining keskin o„zgarishi (tanani barcha qismi bilan to„p qabul 

qilish, hisobni tay-breyk tizimida olib borilishi, “libero” o„yinchisining joriy etilishi, 

o„yinchi almashinuvining to„g„ridanto„g„ri amalga oshirilishi, to„rning pastki qismiga 

tegishga ruxsat berilishi va h.) o„yin sur‟atini yanada jadallashishiga olib keldi. 

